
Билдириу

Нальчикде «Юность России» де-

ген спорт комлексде 27-чи июльда 

сагъат онда «Кавказ оюнланы» ша-

хар кезиую башланырыкъды. Мында 

программагъа кёре, канатда ёрлеу, 

ауурлукъланы кётюрюп, бир жерден 

башха жерге ташыгъан, штанганы 

троеборье тюрлюсюн кючлеген 

эмда гитче футболдан эришиуле 

бардырыллыкъдыла. 

Къарыуун сынаргъа сюйген адам-

гъа неда команданы санында спорт-

Билдире тургъаныбызча, 2013 
жылны сентябрь айыны 29-суна 
дери «Россия 10» деген кёп меди-
ялы проект-эришиу бардырылады. 
Анга Минги тау да къатышады. Бу 
кюнледе уа КъМР-ни Къурулуш 
эмда архитектура министерство-
суну ишчилери аны ючюн къол 
кётюргендиле. Ала, анга жоралап, 
150-ден аслам смс-сообщение 
ийгендиле.

Министерствону башчысыны 
орунбасары Ирина Кауфова ре-
спубликаны жамауатын смс эм 
Интернет къол кётюрюуге тири 
къатышыргъа чакъыргъанды. 

- Тауладан ариу жаланда таула-
дыла. Элбрус къуруда география 
бийикликлеге чыгъаргъа угъай, 
экономика, маданият, спорт эм 
башха жетишимлени болдурургъа 
кёллендиреди. Север Кавказны 
курортларын айнытыуда, бизни 
республикабызны бир башха жер-
де тюбемеген сейирлик ариу та-
бийгъатыны юсюнден билдирирге 
керекди,- дегенди ол. 

Бюгюнлюкде Минги тау 37-чи 
жердеди, аны ючюн къол 37 874 

КъМР-ни транспорт, связь 

эмда жол мюлк министрни 

орунбасары Юрий Харченко-

ну башчылыгъында къурал-

гъан комиссия республикада 

ремонт этилген жолланы 

халларына къараргъа дайым 

айланадыла. Ведомствону 

пресс-службасындан бил-

диргенлерине кёре, Эски 

Черек-Псыгансу-Жемтала 

жолда асфальт-бетон ишле 

бошалгъандыла, аны тёгере-

ги да тапландырыла турады.

 «Автодор-07» подряд ор-

ганизациягъа энди жолну 

юсюнде жорукълагъа кёре 

ызла саллыкъды, тюз бол-

магъан жерлери бар эсе,  

аланы тюзетирикди, белги-

лени орнатырыкъды эм эки 

жанын бегитирикди. 

Бюгюнлюкде Озрек элге 

баргъан «Кавказ» феде-

ральный жолну мурдорун са-

лыу бла байламлы ишле эм 

суу баргъан илипинни къу-

рулушу бардырыла турады. 

Алгъын алайда тёгерек быр-

гъыла  болгъандыла, шёндю 

ишлене  тургъан илипинни 

юсю бла алгъадан эсе иги 

кесекге кеп суу барлыкъды. 

САУГЪА

Жаланда бешлеге 
окъургъа айтханды

КъМР-ни Башчысыны Интернет 
приёмныйине Тёбен Куркужин элде 
жашагъан Камила Готыжевадан 
письмо келгенди. Анда къызчыкъ 
телефон тилегенди. 

Арсен Каноков письмону окъугъ-
анлай окъуна тилекни толтурургъа 
буюргъанды Бирси кюн а Камиланы, 
Правительствону юйюне чакъырып, 
анга саугъасын бергендиле. «Ийна-
налгъан окъуна эталмайды. Респу-
бликаны Башчысы, кертиси бла да, 
мени письмому окъугъанмы этгенди, 
деп сейир этип турады», - дегенди   
къызчыкъны алып келген къаршы 
жууугъу. 

Камила уа, Арсен Каноковха ыра-
зылыгъын айтып, школда жаланда 
«бешлеге» окъургъа сёз бергенди.

Терк-Малка округ къазакъ обществону Уставына 
тюзетиулени къабыл кёрюуню юсюнден
Къабарты-Малкъар Республиканы Башчысыны

У К А З Ы
 «Репрессиягъа тюшген халкъланы реабилитация этиуню юсюнден» Россей Федерацияны 

Законуну къазакълыла бла байламлы кесегин толтуруу жаны бла мадарланы юслеринден» 
Россей Федерацияны Президентини 1992 жылда 15-чи июньда чыгъарылгъан 632-чи номерли 
Указына тийишлиликде бегим этеме:

1.Терк-Малка округ къазакъ обществону Къабарты-Малкъар Республиканы Президентини 
«Терк-Малка округ къазакъ обществону Уставын къабыл кёрюуню юсюнден» 2010 жылда 27-чи 
октябрьде чыгъарылгъан 131-УП номерли Указы бла къабыл кёрюлген  Уставына тюзетиулени 
къабыл этерге.

2.Бу Указ анга къол салыннган кюнден башлап кючюне киреди.

Къабарты-Малкъар Республиканы Башчысы                                                     А.КАНОКОВ.

Нальчик шахар, 2013 жылда 18-чи июльда, №112-УГ

Терк-Малка округ къазакъ обществону кругу 2011 жылда 
6-чы ноябрьде къабыл кёргенди        

Къабарты-Малкъар Республиканы Башчысыны 
2013 жылда 18-чи  июльда чыгъарылгъан 

112-УГномерли Указы бла къабыл кёрюлгенди 
  

Терк-Малка округ къазакъ обществону Уставына
ТЮЗЕТИУЛЕ

2-чи бёлюмню 2-чи статьясында:
1.7 пунктну кючюн тас этгеннге санаргъа;
1.8 пунктну жангыдан былай жазаргъа:
«1.8. кругну оноу этерге эркинлиги барды, анга айырылгъан къазакъланы битеу саныны бек 

аздан ючден экиси кире эсе;»;
1.9-чу,10-чу,3.2-чи,4.2-чи,5.3-чю,6.2-чи,8.2-чи пунктлада «3 жыл» дегенни орунуна «5 жыл» 

деп жазаргъа.

Къабарты-Малкъар Республиканы Миллет банк 
советини Къабарты-Малкъар Республиканы Башчысыны 2012 
жылда 30-чу мартда чыгъарылгъан 61-УГ номерли Указы бла 
къабыл кёрюлген къауумуна тюзетиуле кийириуню юсюнден

Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Миллет банк советини Къабарты-Малкъар Респу-

бликаны Башчысыны 2012 жылда 30-чу мартда чыгъарылгъан 61-УГ номерли Указы бла 
къабыл кёрюлген къауумуна быллай тюзетиуле кийирирге:

а) Советни къауумуна къошаргъа:
В.В.Лозининни - чекленнген жууаплылыгъы болгъан «Банк «Майский» обществону 

правленини председателин (ыразылыгъына кёре);
б) Ю.В.Пархоменкону къуллугъуну атын жангыдан былай жазаргъа:
Ю.В.Пархоменко - Къабарты-Малкъар Республикада Предпринимательлени эркинли-

клерин къоруулау жаны бла уполномоченный, «Деловая Россия» Битеуроссей жамауат 
организацияны Къабарты-Малкъар регион бёлюмюню советини председатели (ыразы-
лыгъына кёре);

в) В.Т.Урусмамбетовну Советни къауумундан кетерирге.
2.Бу Указ анга къол салыннган кюнден башлап кючюне киреди.

Къабарты-Малкъар Республиканы Башчысы                                                         А.КАНОКОВ.

Нальчик шахар, 2013 жылда 5-чи июльда, №110-УГ

В.Г.Петросянны Къабарты-Малкъар Республиканы 
Сыйлы грамотасы бла саугъалауну юсюнден

Къабарты-Малкъар Республиканы Башчысыны

У К А З Ы
Илму-педагогика ишде  жетишимле болдургъаны эмда уста специалистлени хазырлаугъа 

уллу къыйын салгъаны ючюн Петросян Валерий Гургеновични –бийик профессионал билим 
берген «Х.М.Бербеков атлы Къабарты-Малкъар къырал университет» федеральный къырал 
бюджет билим бериу учрежденияны педагогика билим бериу факультетини билим бериу тех-
нологияланы кафедрасыны таматасын –Къабарты-Малкъар Республиканы Сыйлы грамотасы 
бла саугъаларгъа.

Къабарты-Малкъар Республиканы Башчысы                                                     А.КАНОКОВ.

Нальчик шахар, 2013 жылда 5-чи июльда, №111-УГ

А.Н.Песеговну Къабарты-Малкъар Республиканы 
Сыйлы грамотасы бла саугъалауну юсюнден

Къабарты-Малкъар Республиканы Башчысыны

У К А З Ы
Къабарты-Малкъар Республиканы билим бериу системасында кёп жылланы ахшы ишлегени 

эмда ёсюп келген тёлюню юйретиуге бла окъутуугъа  уллу къыйын салгъаны ючюн Песегов 
Анатолий Никифоровични - «Нарткъалада жаш техниклени станциясы» муниципальный казна 
билим бериу учрежденияны къошакъ билим бериу жаны бла педагогун –Къабарты-Малкъар 
Республиканы Сыйлы грамотасы бла саугъаларгъа.

Къабарты-Малкъар Республиканы Башчысы                                                    А.КАНОКОВ.

Нальчик шахар, 2013 жылда 5-чи июльда, №106-УГ

Кюзлюк арпа орулуп 
бошалгъанды

Быйыл бизни республикада 
кюзлюк арпа битеу да 16 минг 
гектарда ёсдюрюлгенди. Гектар-
ны тирликлилиги орта эсеп бла 
27 центнер болгъанды, ол а был-
тырны кёрюмдюсюнден эсе тёрт 
процентге кёпдю. Ал тергеулеге 
кёре, андан 43 минг тонна мирзеу 
алыннганды неда былтырдан эсе 
беш процентге артыкъ.

Битеу алып айтханда, кюзлюк 
битимле сабанланы 86 процен-
тинден жыйылгъандыла. Аланы 
тирликлиликлери орта эсеп бла 
гектардан 30 центнерди, башхача 
айтханда, озгъан жылны чекле-
риндечады. Жыйылгъан а алыкъа 
207 минг тонна этилгенди. Быйыл 
кюзлюклени оруу былтырдан эсе 
терк атламла бла бардырылады.

Аны бла бирге республикада 
картоф, тахта кёгетле да жыйы-
ладыла, деп билдиргендиле бизге 
КъМР-ни Эл мюлк министерство-
суну пресс-службасындан 

Бизни корр.

«Киер затым жокъду» деген сагъ-
ыш быйыл  школчуланы  башларын 
къыйнарыкъ тюйюлдю. Ата-аналагъа 
да, форма излеп,тюкенлени къы-
дырып айланыр кереклиси жокъду. 
Нальчикде  Хуранов эм Карашаев 
атлы орамла бирге къошулгъан 
жерде «Школ форманы ярмаркасы» 
ачылгъанды.

Мында бек ушагъыулу тёбен эм 
ёрге жанланы, акъ кёлеклени, кён-
чеклени, жылы кёлеклени да сайлап, 
сатып алыргъа боллукъду. Аланы 
асламысы жалгъан болмагъан къу-
мачладан тигилгенледиле.

Ярмарканы «Китап» къырал пред-
приятияны директору Шауаланы Ами-
нат  къурагъанды. «Не тюрлю  кийим 
да, артыкъда сабийлеге деп тигилге-
ни, саулукъгъа заранлы болмазгъа, 
гигиена мардалагъа келиширге ке-
рекди.  Алай аны бла бирге  хар ким да 
ол юсюне тап жарашырын, туурадан 
къарагъаннга хычыуун кёрюнюрюн 
сюеди. Кийимни хар кюн сайын ки-
ерге тюшсе уа, ол бютюнда тынгылы 
болургъа тийишлиди»,-дегенди ол 
бизни бла ушагъында.    

Ставрополь крайны жамауат ор-
ганизацияларыны  «Ставрополья-
ны халкъларыны союзу Кавказда 
мамырлыкъ жанлыды!» деген би-
ригиуюню таматалары Къабарты-
Малкъар Республиканы Башчысы 
Арсен Каноковха ол жамауатха 
артыкъда магъаналы болгъан про-
ектлени бла башламчылыкъланы 
жашауда бардырыргъа себеплик 
этгени, алай бла уа Север Кавказ-
да мамырлыкъны эмда миллетле 
аралы келишиулюкню сакъларгъа 
болушханы  ючюн жюрек ыразы-

Совет аскерчиле жангыдан 
басдырыллыкъдыла

26-чы июльда 11 сагъатда Черек 
районда 37-чи армияны экинчи 
жаяу дивизиясыны 875-чи полкуну 
Уллу Ата журт урушну жылларында 
Къашхатауну къатында жоюлгъан 
офицерлерини бла аскерчилерини 
ёлюклерини сюеклерин асырау 
боллукъду. 

Ала Черек сууну тийресинде эки 
уруда басдырылып эдиле. Энди  
Къашхатаугъа кирген жерде ёзенде 
жангы къабыр орун табарыкъдыла. 
Алайда  дин эм аскер жорукъла да 
толтуруллукъдула. Аскерчилеге  эс-
гертме да салынырыкъды.  

Бу бушуулу жумушлагъа республи-
каны оноучулары, дин къуллукъчула, 
ветеран организацияланы, аскер-
патриот клубланы келечилери да 
къатышырыкъдыла, деп билдире-
диле бизге Черек районну админи-
страциясыны пресс-службасындан. 

Бизни корр.

адам кётюргендиле. Аны сайлагъ-
ан 1880 номерге 34 деген тексти 
бла смс жиберирге керекди. Бир 
сообщенияда биргелей юч адам 
къол кётюрюрге боллукъдула, аны 
ючюн пробеллери бла 34 34 34 деп 

иерге тийишлиди. Багъасы НДС бла 
бирге 3, 54 сомду. Андан сора да, 
Интернетде, http://10russia.ru/object 
34 деген ссылка бла кирип, къол 
кётюрюрге онг барды.         

Бизни корр.

Ол да бошдан тюйюлдю, сабий 
садланы проектлери бла байламлы 

Эсигизге салайыкъ:Нальчикде, 
Прохладна, Урван,Зольск,Черек 
эм Терк районлада школгъа дери 
билим бериуню регион система-
ларын модернизациялаугъа деп 
бёлюннген ахчагъа 6 сабий сад 
ишлерге белгиленеди. Къабарты-
Малкъаргъа федеральный бюджет-
ден субсидия халда 507,97 миллион 
сом берилликди. Республикалы 
бюджетден да 126,99 миллион сом 
бёлюнюрюкдю.

КъМР-ни Башчысыны бла Пра-
вительствосуну пресс-службасы. 

лыкъларын билдиргендиле. 
Бу башында айтылгъан биригиу 

Россей Федерацияны къырал бай-
рамына-Россейни Кюнюне – атап 
«Шуёхлукъдады бизни кючюбюз» 
деген жамауат-политика проектни 
жашауда бардыргъанды. Анга кёре, 
Ставрополь крайны жамауатыны 
келечилери,эстафетаны элтип, Се-
вер-Кавказ федеральный округну 
республикаларыны ара шахарла-
рында, ол санда Нальчикде да, 
болгъандыла.

«Хурметли Арсен Баширович! 

Нальчикде болгъаныбызда, аны 
асыры жаратхандан, халкъыгъызны 
жарыкъ къонакъбайлыгъы асыры 
хычыуун кёрюннгенден, ол заман-
да сынагъан къууанчлы сезимибиз 
энтта да кетмей турады. Жамауатха 
магъаналы аллай ишлеге себеплик 
этгенигиз ючюн Сизге жюрек ыра-
зылыгъыбызны билдирирге сюебиз. 
Сиз тутхан граждан ызны хайырын-
дан Къабарты-Малкъар мындан ары 
да Север Кавказда миллетле аралы 
халланы игилендириу бла байламлы 
жумушлагъа тири къатышханлай 

турлугъуна ийнанабыз»,-деп айтыла-
ды КъМР-ни Башчысы Арсен Кано-
ковха жиберилген письмода. 

Анга Ставрополь крайны жамауат 
организацияларыны  «Ставрополья-
ны халкъларыны союзу Кавказда ма-
мырлыкъ жанлыды!» деген биригиу-
юню председатели А.А.Круталевич, 
сопредседательлери И.Г.Адыханян, 
А.М.Омаров бла П.С.Федосов къол 
салгъандыла.

КъМР-ни Башчысыны бла Пра-
вительствосуну пресс-службасы. 

чулары онжети жылдан гитче бол-

мазгъа керекдиле. Андан тышында 

да, республиканы ара шахарында, не 

уа  округунда бир жылдан аслам жа-

шап тургъанына шагъатлыкъ этген 

(прописка) къагъытны кёргюзтюрге 

борчлудула.   

Эришиулеге къатышыргъа умут 

этген бар эсе, 26-чы июльгъа дери 

бу адрес бла заявка берирге тий-

ишлиди: Нальчик шахар, Кешоков 

атлы орам, 70-чи номерли юй, 20-чы 

кабинет (Налчик шахарны физкуль-

тура эм спорт жаны  бла комитети). 

Паспорт бла страховой полис да 

керекдиле. 

Комиссия оюнлада спортну къайсы 

тюрлюсюнде да сермеширге саулугъу 

бла байламлы врачдан эркинлик 

къагъыты болмагъанны къоярыкъ 

тюйюлдю.  

  

Нальчик шахарны администра-

циясыны пресс- службасы.  

Бу объектде Урванны тийиш-

ли управлениясы урунады.

Дагъыда шёндю Акъ-

Сууда тротуарлагъа ремонт   

этиледи,  эрттеден бери 

жангыртылмагъан Наль-

чик-Цемзавод ызны энди 

тынгылы ишлейдиле. Про-

хладный-Эльхотово жолда 

Терек сууну юсю бла баргъан 

кёпюрню ремонту барады. 

Аны тешик болгъан жерле-

рин эм тротуар жолчукъла-

рын «Каббалкмостстрой» 

организация жангыртады. 

Кёпюрню тёгерегин суу аша-

мазча кючлейдиле. 

Министерствону комисси-

ясы  айланнган жерлеринде 

жолланы  эм кёпюрлени 

ремонтларын бардыргъан 

подряд организациялагъа 

ишлени тохташдырылгъан 

стандартлагъа кёре тамам-

ларгъа кереклисини юсюн-

ден рекомендацияла этеди.

Х. АЗРЕТОВ.

Кёп да бармай - алты жангы сабий сад
КъМР-ни Башчысы республиканы муниципальный районларын-

да халны кёре баргъанында, сабий садланы бла школланы да бир 
къауумунда болгъанды. Андан сора Билим бериу эм илму мини-
стерствогъа аллай объектле артыкъда бек керек болгъан эллени бла 
шахарланы тизмесин жарашдырыргъа буюрулгъан эди. Жууукъ 
заманлада жангы сабий садла ишленирик муниципальный къура-
лыуланы тизмеси быйыл жаз башында къабыл кёрюлгенди. 

Муниципалитетле аланы къурулушларына къалай хазырланн-
ганларыны юсюнден баргъанды сёз тюнене КъМР-ни Правитель-
ствосуну Председатели Руслан Хасановда бардырылгъан кенгешде. 
Анга уа жууаплы министрле эмда республиканы шахарларыны бла 
районларыны башчылары да чакъырылгъан эдиле.

ахыр шартланы муниципальный 
къуралыула жарашдырадыла. 

Ала тамамланнганларына кёре 
КъМР-ни Правительствосу про-
ект-смета документацияны хазыр-
ларгъа заказ берликди. КъМР-ни 
къурулуш эм архитектура мини-
стрини орунбасары Ирина Кау-
фова билдиргеннге кёре, Зольск 
районну администрациясы аллай 
документацияны жарашдырыугъа 
кеси аллына заказ берирге оноу 
этгенди. Аны хайырындан Камен-
номостское элде 140 жери болгъан 
сабий учрежденияны къурулушун 
сентябрьде окъуна башларгъа 
къолдан келликди.

ЫСПАС КЪАГЪЫТ

«Сиз тутхан граждан ызны магъанасы бек уллуду»

Сый бериу

Ариу да, учуз да школ форма

«Кавказ оюнланы» шахар кезиую  

Минг тау - 37-чи жерде

Жолла бла кёпюрле 
башха тюрлю боладыла

Ахыры. Аллы 1-чи бетдеди.

КъМР-ни Правительствосуну 
Председателини биринчи орун-
басары Ирина Марьяшны баш-
чылыгъы бла республикада 
тыш байламлыкъланы айнытыу 
вопросха жораланып жыйлыу 
болгъанды. Анга министрле, 
жер-жерли администрацияла-
рыны башчылары эм  Къабар-
ты-Малкъарны Россейни субъ-
ектлеринде сатыу-алыу ишле 
бла кюрешген келечилерини 
таматалары къатышхандыла.

Жыйылыуну баш мураты - Къабар-
ты-Малкъар регионла эм тыш къы-
ралла бла сатыу-алыуда, илму-тех-
ника эм культура байламлыкъланы 
жюрютгенде чыкъгъан проблемала-
ны белгилерге эм аланы тамамлау 
бла байламлы предложенияланы 
айтыргъа эди. Андан сора анда 
Россейни субъектлери бла эм тыш 
къыралла бла къыйматлы ишлеуню 
жолларын белгилерге, РФ-ни Прези-
дентини программасына кёре, бизни 
республиканы муниципальный 

Россейни субъектлери эмда тыш къыралла бла байламлыкъланы 
кючлеу - экономиканы айнытыуну ышаннгылы себеби

300 жангы ишчи жер ачыллыкъды

Усть-Донецкий посёлкада ууакъ сортлу комбинированный 
прокат чыгъарлыкъ «Евраз Южный стан» деген завод 

2014 жылны ахырында хайырланылыргъа берилликди. Аны 
юсюнден ИТАР-ТАСС-ны корреспондентине Ростов область-
ны промышленностуну эм энергетикасыны министрини 
орунбасары Андрей Савельев билдиргенди. Предприятияны 
тизмесине «100 губернатор проект» къошулгъанды, мында 
300 жангы ишчи жер боллукъду», - дегенди ол.

«Евраз холдинг» (Москва) жыл сайын 450 минг тонна арма-
тура эм фасонлу прокат, ол санда 315 минг тонна арматура 
эм 135 минг тонна уголок эмда швеллерле чыгъарып тур-
лукъду.

Жангы предприятияны къурулушу бардырылгъанлы ючюн-
чю жыл барады. Промышленностьну область министерство-
су билдирген шартлагъа кёре, инвестицияны битеулю ёлчеми 
5,3 миллиард сомду. Къурулуш ишле баргъан кезиуледе 
окъуна областьны бюджетине налогча берилгени окъуна 89,6 
миллион сом болгъанды.

Чеченде болум бла шагъырейленедиле

Юг Кореяны SТС компаниясы светодиод приборланы бе-
шинчи тёлюсюн чыгъарлыкъ заводну ишлетип башлар 

муратлыды. Аны юсюнден журналистлеге республиканы 
промышленностуну эм энергетикасыны министрини биринчи 
орунбасары Султан Рахмаев билдиргенди.

- Сёз светодиод приборланы бешинчи тёлюсюн чыгъар-
лыкъ предприятияны юсюнден барады. Шёндю Россейде 
аллай продукция чыгъарылмайды, алайды да, Грозныйдеги 
завод къыралда биринчи боллукъду, - дегенди Султан Рахма-
ев. 

Шёндюге дери жаланда планны юсюнден протоколгъа 
къол салыннганды. Проектни къурулушу бардырыллыкъ май-
дан да белгиленнгенди. Бара тургъан кварталда аны юсюн-
ден келишимни жик-жиги бла жарашдырыр мурат барды.

Чечен Республикада болум бла шагъырейленирге сегиз 
корейли компанияны келечилери да къатышхандыла. Ала 
Аргун черекде ГЭС-лени, Грозныйде ТЭЦ-ни, автокомпанент-
ле чыгъарлыкъ заводну ишлерге къатышыргъа сюйгенлерин 
билдиргендиле.

Дерс китапла – хакъсыз

Къалмукъну битеулю билим берген школларыны 1-чи - 
4-чю классларында окъурукъ сабийле ахыр 20 жылны 

ичинде биринчи кере битеу дерследе керек боллукъ окъуу 
китапла бла хакъсыз жалчытыллыкъдыла. Аны юсюнден 
ИТАР-ТАСС-ны корреспондентине республиканы правитель-
ствосуну пресс-службасында билдиргендиле.

30 миллион сомдан аслам ахча бередиле 1-чи - 4-чю клас-
слада окъурукълагъа эм 8 миллион сом да 5-11-чи классла-
да окъурукъ «льготалы» сабийлени – къыяулу, ёксюзлени,  
аталары, аналары къарамай къойгъан сабийлени окъуу 
китапла бла жалчытыргъа. Билим берген министерствону 
шартларына кёре, Къалмукъну школларында керек бол-
лукъ окъуу китапланы 88 проценти жыйылгъанды – 91 минг 
чакълы бир китап.

Къазахстанны врачлары - Астраханьда

Атырау шахарны врачлары Астраханьны больницала-
рында иш усталыкъларын ёсдюрюр муратлыдыла. Аны 

юсюнден журналистлеге Къазахстанны саулукъ сакълау 
жаны бла управлениясыны начальниги Мендыхан Утепкали-
ев билдиргенди. «Бизни областыбыз медицина оборудование 
бла сизден осал жалчытылынмагъанды, кадрланы хазырлау 
эм врачланы билимлерин ёсдюрюу жаны бла уа сизден кёп 
затха юйренирге боллукъду», - дегенди ол. Юлгюге область-
ны Александро-Мариинск клиника больницасыны айтхылыкъ 
ишин келтиргенди. «Биз бек сюерик эдик къазахлы врачла 
мында юйренселе неда мында жангыдан хазырлансала», - 
дегенди Утепкалиев.

Медикле бир бёлек шёндюгю медицина объектле бла 
шагъырейленнгендиле, ала экстренный службала бир бирле-
ри бла байламлы къалай ишлегенлери, специалистле алыш-
бериш этип уруннганлары, бири-бирини сынауун къалай 
хайырланнганлары бла шагъырей болгъандыла. 

Къазахстанны медицинада ишлегенлерини делегациясы 
Волгадагъы бу шахаргъа экинчи кере келгенди. Астраханьчы 
медикле Орта Азиядагъы къыралгъа къонакъгъа августну 
ахырында барыр муратлыдыла. 

Ингушетияда – аслам функциялы ара

Ингушетияда биринчи болуп республикада «Артис Плаза 
Отель» деген кёп функциялы ишчи ара ачылгъанды. Аны 

бла байламлы церемонияда РФ-ни Президентини Шимал - 
Кавказ федеральный округда толу эркинликли келечисини 
орунбасары Михаил Ведерников, кёз кёре тургъанлай, респу-
блика иги жанына тюрлене баргъанын кёрсенг, жюрегинг 
ыразы болады, дегенди. «Сизде бирден кёп зат ишленеди, 
анга къалай къууанмазса», - дегенди ол. Аны айтханына кёре, 
регионну башчысы эм халкъы республиканы айнытыугъа 
кеси ырысхыларын саладыла.

Ингушетияны башчысы Юнус-Бек Евкуровну оюмуна кёре, 
энчи адамла субъектни экономикасына быйыл 10 миллиард 
сом къошарыкъдыла. Ол былтыргъы кёрюмдюден эки кере 
кёпдю. Ол иги ёсюудю.

Бизнес ара Магасны ортасында орналгъанды. Аны жери 
10 минг квадрат метрди. 7 къатлы журтда тюкенле, офисле, 
50 жери болгъан къонакъ юй, конференц-зал, банкет зал, 
ресторан эм спорт зал бардыла.

Культура юйлени эм 
библиотекаланы тапландырадыла

Жууукъ беш жылны ичинде Къалмукъну эллерини культу-
ра учрежденияларында уллу модернизациялау ишле 

бардырыллыкъдыла. Программаны республиканы билим 
берген эм илму министерствосу жарашдыргъанды. 

Билим бериуню министрини орунбасары Амуланга Учурова 
ИТАР-ТАСС-ны корреспондентине айтханына кёре, оноучула 
культураны 14 юйюн эм 50 эл библиотеканы юйлерин жан-
гыртыр планлыдыла. Ол ишлеге 4 миллион сом чакълы бир 
ахча берилликди, аны бир кесегине шинтикле, сцена костюм-
ла, жангы киноустановкала сатып аллыкъдыла.

Программаны ахча бла жалчытыу районлагъа целевой суб-
сидияла бериу бла бардырыллыкъды, деп чертгенди минис-
трни орунбасары.

Правительстволу сайтлагъа – чабыууллукъ

Дагъыстанда МВД-ны «К» управлениясы республиканы 
правительстволу сайтларына хакер чабыууллукъла бла 

байламлы уголовный иш башлагъанды, деп билдиргенди бу 
ведомствону источниги. «Республиканы башчысыны, «Даге-
стан» деген агентствону сайтларына, аладан сора да, башха 
къырал структураланы сайтларына чабыууллукъ этилип 
тургъанлы бир ыйыкъ болады. Ала Бирикдирилген Араблы 
Эмиратладан бла Кандадан этиледиле деген билдириу бар-
ды, - дегенди ИТАР-ТАСС-ны корреспондентине республиканы 
башчысыны пресс-службасыны оноучусу Магометбек Ахме-
дов. Аны айтханына кёре, Ddos-атака къыралныкъыла бол-
магъан «Новое дело» эм «Черновик» газетлеге да чапханды. 

- Бизни сайтыбыз аз-аздан аягъы юсюне тура башлагъан-
ды, алай эсе да, хайырланыучула тарыгъадыла сайтха кирал-
майбыз деп. «К» Управленияны къуллукъчулары, бизни бла 
тюбешип, Ddos-атаканы юсюнден шартлагъа кёре, уголов-
ный иш башланнганын айтхандыла, - дегенди ИТАР-ТАСС-ны 
корреспондентине «Черновик» кишиге бойсунмагъан Дагъы-
станлы газетни къуллукъчусу Магомед Магомедов.

Дагъыстанлы МВД-дагъы источник да айтханды ЭВМ 
программалагъа заран келтиргенлени жарашдыргъан-
лагъа, хайырланнганлагъа эм жайгъанлагъа къажау РФ-ни 
УК-сыны 273-чю статьясына тийишлиликде уголовный иш 
башланнганын.  

Бахсан шахар округда Сириядан 
кеслерини Ата журтларына къайтхан 
черкеслилеге болушлукъ этер мурат 
бла жандауурлукъ акция башланн-
ганды. Марафон, А. Шогенцуков 
атлы майданда Культура юйню ал-
лында бардырылып, бу адамланы 
къадарларына уллу кёллю болмагъ-
анлагъа деп ахча салырча урна да 
орнатылгъанды. 

Къолларындан келген болуш-
лукъну этгенлени санында район 
администрацияны келечилери да 
болгъандыла:  Бахсан шахар округну 
башчысыны биринчи орунбасарыны 
къуллугъун толтургъан Геннадий 
Шогенцуков, башчысыны орунба-
сарлары Хамид Зеушев бла Заур 
Хежев, округда «Адыгэ хасэ» органи-
зацияны таматасы Хасан Шапсигов.

Тыш къыралдан кёчген къабар-
тылылагъа болушургъа сюйгенле 

Чегем шахарны Культура дво-
рецинде «Родина» битеуроссей 
политика партияны регион бё-
люмюню къурау жыйылыуу бол-
гъанды. Аны КъМР-де бёлюмюню 
таматасы Хачим Шогенов бардыр-
гъанды. Жыйылгъанла партияны 
Чегем районда бёлюмюн къурагъ-
андыла эмда аны башчыларын 

 Россейни  тюрлю-тюрлю 
регионларында сабийле 
менингитден ауругъанлары 
белгили болгъаны, Север 
Осетия-Аланияда бу ауруу 
барды дегенлери терс болуп 
чыкъгъаны бла байламлы 
КъМР-ни Саулукъ сакълау 
министерствосу билдиреди.

Республикада бюгюнлюкде ме-
нингококковый инфекциядан чыкъ-
гъан ауруу бла ауругъан жокъду. 
Бюгюнлюкде Къабарты-Малкъар-
ны  саулукъ сакълау учреждения-
ларында – республикадан, Ингу-
шетиядан, Дагъыстандан, Север 
Осетия-Аланиядан, Калмукъдан, 
Къарачай-Черкесден, Чеченден, 
Астрахань областьдан келип со-
лугъан эки мингнге жууукъ сабий-
ден бири да аурумайды.

Жай багъыу-саулукъну кючлен-

къуралыуларына кадрланы хазырлау 
вопрослагъа да эс бурулгъанды.

Экономиканы айнытыу министри 
Мусукланы Алий республикада тыш 
байламлыкъла не халда болгъанлары-
ны юсюнден айтханды. Бюгюнлюкге 
республиканы РФ-ни 23 субъекти бла, 
ол санда Москва, Санкт-Петербург, 
Татарстан, Башкъортостан республи-
кала бла, Волгоград, Самара, Нижего-
родская областьла бла, Красноярский 
край  эм башхала бла келишимлери 
барды, деп билдиргендиле башда 
сагъынылгъан министерствону пресс-
службасындан.

Ол регионлада ишлеген предпри-
нимательле республиканы сатыу-
алыу келечилери болгъанларына 
шагъатлыкъ къагъытлары барды эм  
экономика жумушла бла байламлы 
битеу ишлени  бардырадыла. «Этил-
ген келишимлеге кёре, экономикада, 
билим бериуде, спортда, саулукъ 
сакълауда эм турист-курорт жаны 
бла ишле бардырыладыла. Эки 
жаны бла да келишип, ишчи къау-

умла къураладыла, делегацияла ары 
да  барадыла, бизге да келедиле. Оз-
гъан жыл регионлада келечилерибиз  
бардыргъан ишлени хайырындан    
1,7 миллиард сом багъасы сатыу-
алыу  этилгенди. Ол кёрюмдюню 
буруннгу жыл бла  тенглешдиргенде 
107 процент болгъанды», -деп черт-
генди Мусук улу.

Тыш къыралла бла байламлыкъла-
ны айныта, Къабарты-Малкъар РФ-ни 
бир субъекти кибик, Россейни тыш 
политика ызына, башхача айтханда 
уа, Тыш къыралла бла ишлерини ми-
нистерствосуну рекомендацияларына  
къарайды. Анга кёре, магъаналы 
халкъла аралы байламлыкъланы 
жюрютгенде, къагъытланы жараш-
дыргъанда неда республикагъа офи-
циальный келечиле эмда ишчи пар-
тнёрла келгенде Къабарты-Малкъар 
Республика РФ-ни МИД-ни структура 
бёлюмлери  бла ишлейди. Халкъла 
аралы байламлыкъланы жюрютгени-
бизни хайырындан Нальчик бла Тур-
цияны Кайсери шахарыны арасында 

келишим этилгенди эм республикада 
тюрклю предпринимательлени  къа-
тышыулары бла къауум предприятие 
ачылгъанды.   

Республика  тыш къыраллада жа-
шагъан къабартылыла эм малкъар-
лыла бла шуёхлукъну жюрютюуге да 
уллу эс бурады. Аланы  бизни къы-
ралны юсюнден оюмлары иги болур 
эм  хар затны да толу билир ючюн, 
иш тохтамагъанлай бардырылады.  

Халкъ мюлкге оноучу кадрланы 
хазырлау бла байламлы Къабар-
ты-Малкъар 1997 жылдан бери 
Президент программагъа киреди. 
Андан бери къырал планнга кёре, 
экономиканы тюрлю-тюрлю бёлюм-
леринде эм социальный сферада 
ишлерге деп билимлерин 275 адам 
ёсдюргенди.

Белгилеп айтырчады,  республи-
каны Башчысыны экономикасына 
кадрланы хазырлау бла байламлы 
программасына кёре, Европаны 
алчы бизнес-школларында 120 спе-
циалист хазырланнганын. Аланы 

асламысы ишге тохтагъандыла, 
республиканы халкъ мюлкюнде 
урунадыла. Жууукъ кезиуде тыш 
байламлыкъланы айнытыу жаны 
бла республиканы Правитель-
ствосуну баш борчларындан бири 
- кёп болжалгъа дери этилген эки 
жанына да хайырлы болгъан бай-
ламлыкъланы тохташдырыуду. 

Жыйылыуну ахырында толту-
руучу власть органлагъа, шахар 
округланы эм муниципальный къу-
ралыуланы башчыларына Россей 
Федерацияны субъектлери эм тыш 
къыралла бла да хайыр тюшерик 
байламлыкъланы айнытыргъа 
буюруула этилгендиле. Дагъыда  
Россейни субъектлеринде ишлеген 
сатыу-алыу келечилерибизге  ре-
гионла аралы товар жюрютюуню 
кёбейтирге эм республикагъа иш  
эм гуманитар байламлыкъланы 
кючлерге кереклиси айтылгъанды. 

 Басмагъа КЪОНАКЪЛАНЫ 
Хасан хазырлагъанды 

Багъасы уа? Аны да магъанасы 
уллуду. Артыкъда кёп сабийли 
юйюрлеге. Ярмаркада тарихлеге 
кёре,къыш киерча  жыйрыкъны 
1150 сомгъа сатып алыргъа бол-
лукъду, кёлекни уа -700 сомгъа. 
Биринчи классха баргъан къыз-
чыкъгъа юс кийимни багъасы 2670 
сомду, орта класслада окъугъ-
анлагъа тёрт затдан къуралгъан  
комплектни алыргъа сюйген а 
3450 сом къоратырыкъды. Жаш-
лагъа акъ кёлеклени багъалары 
400-550 сомгъа жетедиле, кёнчек 
бла жылы ёрге жан - 1870, юч 
затдан къуралгъан кийим а 2550 
сом турады.

Шёндю ярмаркада школ фор-
маны беш тюлюсю барды. Ала-
ны ата журтлу предприятияла 
чыгъаргъандыла: Чебоксарыйни, 
Пензаны, Ульяновскени эмда 
Санкт-Петербургну фабрикалары 
тикгендиле. Биринчи сентябрьге 

дери солуу кюнсюз ишлерик бу 
ярмаркагъа жууукъ заманда аба-
дан классланы окъуучуларына да  
формала келтирилликдиле.

Эсигизге салайыкъ, кёп болмай 
школ форма кийириуню юсюнден 
федеральный закон чыкъгъанды. 
Анга кёпле ыразы болгъандыла. 
Аны  игилигини эмда кереклили-
гини юсюнден Нальчикде ярмар-
кагъа келгенле да  айтхандыла.  

-Биз школгъа мор кишмир къу-
мачдан жыйрыкъла,  къара бетли 
ал ботала, жашла уа костюм-
ла, акъ кёлекле кийип барыучу 
эдик. Аны хатасын  кёрмегенбиз. 
Энчи форма сабийлени тизгинн-
ге жыйгъанды, зарлыкъ дегенча 
сезимлени жолун кесгенди. Ан-
гыламайма, ол адетни бузаргъа 
нек керек эди?-дегенди  сабийине 
форма алыргъа  келген аналадан 
бири. Аны оюмуна  ол кюн кёпле 
къошулгъандыла. 

ХОЛАЛАНЫ Марзият.

Партия жашау

Программалары аман тюйюлдю
сайлагъандыла, деп билдиредиле 
бизге районну администрациясы-
ны пресс-службасындан. 

«Родинаны» бёлюмлери Рос-
сейни 71 регионунда къуралгъан-
дыла, - деп билдиргенди Хачим 
Шогенов. - Бизни программабыз-
ны баш мураты – къыралны къору-
улау промышленный комплексин, 

МАРАФОН

Сансызла жокъдула
аз болмагъанлары къууандыргъан 
шартды. Районда жашагъанла бу 
проблемагъа сакъ кёзден къарагъ-
андыла.  Мындагъы организацияла 
бла предприятияладан сора да, ак-
цияны юсюнден хапарлары болмай, 
алайгъа кеслерини жумушлары бла 
келген адамла да, бир жанында 
къалмай, жандауурлукъ этгендиле. 
Ол кюн жыйылгъан халкъгъа деп 
концерт программа  къуралгъанды. 
Ахырында уа жаш адамла миллет 
тепсеуледе аякъ бюкгендиле. 

Марафонну чегинде Бахсан ша-
хар округну жамауаты 440 минг сом 
жыйгъанды. Аны къурагъанланы 
айтыуларына кёре, бу ахчаны ёл-
чеми ёседен – ёсе барлыкъды. Нек 
дегенде акция алыкъа ахырына 
жетмегенди, энтта да эки ыйыкъны 
ичинде боллукъду. 

Бизни корр.   

МАДАРЛА ЭТИУ

Хал къаты контрольдады

машинала ишлеуню аягъы юсюне 
этергеди». 

Кенгешге къатышханла парти-
яны Чегем районда башчысына 
«Техноприбор» заводну директо-
руну орунбасары Альберт Тхаза-
плижевни тийишли кёргендиле. 

Бизни корр.  

дириу учреждениялада санитар 
мардала тинтилгенлей турадыла. 
Инфекцияны болдурмаз ючюн, 
профилактика жумушла бардыры-
ладыла. «Маяк» санаторийде Север 
Осетия-Аланиядан келип сабийле 
солугъан эдиле да, битеу аладан, 
аланы биргелерине келгенледен, 
медицина персоналдан да анализ-
ле  алыннгандыла. Алыкъа аланы 
результатлары белгили тюйюлдю-
ле. Санаторийде санитар-карантин 
жумушла бардырыладыла.

Эсигизге салабыз, 2013 жылны 
ичинде республикада менинго-
кокковая инфекциядан чыкъгъан 
ауруудан не сабий, не абадан адам 
аурумагъанды. Андан сора да, жай 
кезиуде бери къонакъгъа келгенле-
де ол табылмагъанды.

Саулукъ сакълау эм курортла 
министерство санаторийлени педи-
атрларыны къатышыуу бла семинар 
бардыргъанды. Анда  СПИД-ге 

эм  инфекциялы ауруулагъа къа-
жау арадан врач-инфекционист 
алагъа бу аурууну этиологиясыны, 
клиникасыны, багъыуну эм про-
филактикасыны юсюнден тынгылы  
айтханды. Битеу санаторийледе 
профилактика бардырыргъа реко-
мендацияла берилгендиле. Алада 
ишлеген врачла барысы да  менин-
гококковая инфекциягъа не аз да 
ишекликлери болгъанлай окъуна, 
министерствогъа билдирирге бор-
члудула.

Ауруу къозгъалмаз ючюн, амал-
ла этиледиле, болум контрольдады. 
Жамауатдан да тилейбиз, ише-
клигигиз болгъанлай, врачлагъа 
сёлешигиз. Бютюнда адамны 
температурасы кётюрюлюп, башы 
бек ауруса.

Лилия ШОМАХОВА.
Саулукъ сакълау эм курортла 

министерствону пресс-службасы.

Ариу да, учуз да Ариу да, учуз да 
школ формашкол форма

- Зольск районда орналгъан «Кав-
жилстрой-1» деген акционар обще-
ствону генеральный директору 
Хазретали Махотлов РФ-ни Пенсия 
фонду озгъан жылда бардыргъан 
конкурсну «Уруннган адамланы 
жюзден атлагъан оноучусу» деген 
категорияда хорлагъанды.

Сыйлы дипломну Махотловха 
Пенсия фондну Зольск районда 
бёлюмюню таматасы Люся Мам-

Быйыл 9-чу - 12-чи июльда 
КъМР-ни Энергетика, жашау журт-
коммунальный мюлк эмда тариф по-
литика министерствону специалистле-
ри Пенза областьда толтуруучу власть  
органланы, муниципалитетлени эмда 
ресурсла бла жалчытыу организация-
ланы келечилери бла тюбешгендиле. 
«Аланы кезиулеринде эки регион 
да энергияны аяу эмда энергетика 
къыйматлылыкъны кючлендириу про-
граммаланы бардырыу жаны бла бир 
бирлерини сынаулары бла шагъырей-
леннгендиле. Аны юсюнден министер-
ствону пресс-службасы билдиргенди.

Э н е р гет и к а ,  жа ш а у  ж у рт -
коммунальный мюлк эмда тариф 
политика министрни орунбасары 
Роман Литвинов айтханнга кёре, бу 
областьда энергияны аяу жаны бла 

Къабарты-Малкъарда быйыл-
гъы жылны аллындан башлап 
къурулуш материалланы чыгъ-
арыу 50 процентге кёбейгенди. 
Аны юсюнден КъМР-ни Къурулуш 
эмда архитектура министерство-
сунда бардырылгъан кенгешде 
министрни орунбасары Татьяна 
Швачий айтханды. Жер тюбюнден 
отлукъ-энергетика бла байламлы 
болмагъанладан башха байлыкъ-
ланы чыгъарыу да аллай бирге 
кёбейгенди.

Республиканы къурулуш мате-
риалла чыгъарыучу бёлюмюнде 
бюгюнлюкге 74 предприятие бла 
энчи предприниматель урунады-
ла. Ала барысы да бир жылгъа 200 
минг кубометрден аслам темир-
бетон, 280 миллион кирпич эмда 
1,3 миллион кубометрге жууукъ 
башха материалла жарашдыр-
гъандыла. 

КъМР-де эмда башха регион-
лада къурулуш ишле кёпден-кёп 

Тюбешиу

Пензагъа - сынау алыргъа
программала жетишимли барды-
рыладыла. Орамланы жарытыучу 
тёрели чыракъла светодиодлагъа 
алышындырылгъандыла. Алагъа 
керек электрокюч а кюнню кючюн-
ден жарашдырылады. Шахарны кир 
сууларын тазалаучу объектинде да 
биогазовый комплексни къурау баш-
ланнганды.

Областьны правительствосу-
ну председателини орунбасары 
Д.В.Семёнов бла ол регионну та-
рифле бла энергияны аяу жаны 
бла управлениясыны башчысы 
Н.В.Моисеева быллай проектлени 
жашауда бардырыуда бизни ре-
спублика бла иги байламлыкъла 
къураргъа сейирлери болгъанын 
белгилегендиле. Регионла бир бир-
леринде бардырылгъан быллай про-

ектлени техника онглары бла эмда 
алагъа къоратылгъан ырысхыны 
къыйматлылыгъы бла да шагъырей-
ленирикдиле. «Къабарты-Малкъарда 
бардырыллыкъ проектлеге да магъа-
налы рекомендацияла этилгендиле», 
- дегенди Роман Литвинов.

Дагъыда ол регионнга баргъан 
кезиуде Пензада архитектура эмда 
къурулуш университетни ректору 
Ю.П.Скачков бла келишим этилген-
ди. Анга кёре, КъМР-ни энергияны 
аяу жаны бла специалистлери бу 
билим бериу учрежденияда уста-
лыкъларын ёсдюрлюкдюле. Бу вузну  
аны бла байламлы энчи кафедрасы 
барды, специалистлени юйретиу 
жаны бла сынауу да уллуду.

Бизни корр.

бола баргъаны бу предприятия-
ланы айныуларына да себеплик 
этеди. Шёндю аланы кёбюсюн-
де оборудованияны жангыртыу 
программала бардырыладыла, 
производство да кенгертиледи. 
Рынокну излемлерине келишир 
ючюн эмда конкуренциягъа чы-
дамлы болур себеп бла  чыгъа-
рылгъан продукцияны тюрлюлери 
кёбейтиледи, аланы качествосун 
игилендирир мурат бла мадарла 
да этиледиле. 

Сёз ючюн, чекленнген жууаплы-
лыгъы болгъан «Каббалкгипс» 
общество жангы производстволу 
оборудование орнатып башлагъ-
анды. Аны хайыры бла гипсден 
жарашдырылгъан плиталаны кёп 
тюрлюлерин чыгъарып башларгъа 
онг боллукъду. Дагъыда быйыл 
хайырланылыргъа экинчи произ-
водстволу ыз берилликди.

Прохладна районда Учебное 
элде гипсокартон чыгъарыучу за-

водну къурулушу бошалгъанды. 
Анда бир жылгъа онбеш миллион 
квадрат метр гипсокартон бла 150 
минг тонна гипс чыгъарыллыкъ-
ды. Бу проектни жашауда бар-
дыргъан «Капитал-Инвест» ООО 
анга 700 миллион сомдан артыкъ 
ырысхы къоратханды. Объект 
хайырланыргъа быйылгъы жылны 
ахырына дери берилликди. 

Дагъыда бу компанияны 1,6 
миллиард сом багъасы кирпич 
заводну къурулушу бла байламлы 
проекти барды. Анда хар жыл сай-
ын жюз миллиондан артыкъ был-
лай материал чыгъарыллыкъды. 
Производствосунда  шёндюгюлю 
оборудование хайырланыллыкъ-
ды: робот-манипуляторла, кир-
пични кюйдюрген шёндюгюлю 
техника. Бу предприятияланы 
экисинде да, саулай алып терге-
генде, иш бла тёрт жюз чакълы 
адам жалчытылынырыкъды.

УЛБАШЛАНЫ Мурат

бетова бергенди.
Эсеплени чыгъаргъанда, пред-

приятияда уруннганланы орта-
лыкъ иш хакълары, аны тыйгъ-
ычсыз берилгени, организация   
страховой взносланы заманында 
тёлегени уллу магъаны тутханды, 
битеу предпринимательле ишле-
рин бу тюрсюнлю бардырсала, хар 
ким да жарсыусуз боллукъ эдиле», 
– дегенди Мамбетова.  

КЕНГЕШ

Къурулуш материаллагъа 
соруу ёсюп барады

Конкурс

Эм иги страхователь - 
Зольск райондады



3Бараз кюн, 24-чю июль 2013 жыл 
Интернет-версия: zaman.smikbr.ru

З А   М  А  Н
Оюм

ЖигерликЖигерлик
Кенже элде жашагъан Заша-

ланы Алимге жер жаланда юй 
оруннга бла арбазгъа жетген-
ди. Болсада къолдан уста жаш  
атасы Тенгиз бла бирге ол гитче 
жерчикде уллу юй да салгъанды, 
арбазын тап жарашдыргъанды, 
терек бахча, солурча жер да къу-
рагъанды. Ала уа хар бири да, 
бирге тап келишип, къарагъанн-
га бек хычыуун кёрюнедиле.

Туугъан эл  
Тёппеланы Салихни жашы 

Магомет 1938 жылда Кёнде-
ленде  туугъанды. Аны аппа-
сы Жанмырза жангы власть 
жанлыладан болгъанды. 
Тамата жашы Мусса Будён-
ный башчылыкъ этген атлы 
аскеринде къуллукъ этгени 
ючюн анга кёп азап чегерге 
тюшгенди. Бир жол а, къыш 
къыямада, ич кийимлери бла 
тышына чыгъарып, тюйюп, 
ёлдю деп,  атып кетген эдиле.

Магометни атасы Салих  
(элде анга Салах дегендиле) 

Днепропетровскийде битеу-
союз механизация курсланы 
бошайды. Кеси да комсо-
молчу эди. Урушну аллында 
жыллада ич ишлени орган-
ларына чакъырылып, бир 
бёлек жыл анда урунады. 
Алайлай Уллу Ата журт уруш 
башланды.

Анасы Жанатайланы 
Аминат алты къарындаш-
ны тамата эгечлери эди. 
Жашла барысы да урушха 
кетедиле, аладан тёртюсю 
къайтмайды.

Киши жеринде
Кёчгюнчюлюкде Салихни 

юйюрю Къыргъызстаннга 
тюшеди. Ол анда алгъа ми-
лицияда, артда къурулуш 
бригадалада ишлейди.

Юй бийчеси бла бирге 
алты сабий ёсдюргендиле. 
Барысын да окъутхандыла, 
усталыкъла алдыргъандыла.

Магомет Къыргъызстан-
дагъы устазларын бюгюн-
люкде да уллу хурмет бла 
эсгереди. Аланы асламысы 
фашизм бла кюйсюз уруш-
ну сур бетин кёргендиле. 
Кеслерини мамыр усталыкъ-
ларына къайтханда уа, биз-
ге жюрек жылыуларындан 
юлюш этгендиле. Андан 
бери кёп жыл озгъан эсе да, 
мен аны бюгюнлюкде да 
унутмайма»,-дейди.

Аны биринчи устазы уа 
Атаккуланы Хажини жашы 
Нажмудин эди. Огъурлу 
адам. Сабий ючюн жанын 
берип къояргъа хаппа-хазыр. 
Нек эсе да, ол Магометге 
энчиракъ эс да бургъанды. 
Аны устаз сезими билдире 
болур эди ол жашчыкъ артда  
айтхылыкъ киши боллугъун. 
Огъесе  ол  сабийлени бары-
сындан да гитче, къарыусуз 
болгъаны ючюнмю эте болур 
эди алай?

Дерсден сора, къолундан 
тутуп, юйюне элтип тургъан-
ды. «Салах, жашны асы-
ры эрттеми берген болурса 
школгъа? Экинчи жылгъа 
къоярменг?» -деп да айта-
ды. Магомет 5-чи классны 
бошагъандан сора къурулуш 

Акъылманла дунияда 
минг жылгъа бир кере ту-
уадыла деп, халкъда алай 
айтылады. Буруннгулуланы 
уа керти болмагъан бир 
сёзлери жокъду. Мечиланы 
Кязим ма аллай адамла-
данды. Закий Къулий Къай-
сын а миллетибизни атын 
битеу дуниягъа айтдыр-
гъанды. Ала бизни ёхтем-
лигибиздиле, аны себепли 
аланы атлары унутулмазча 
этер ючюн, хар бирибиз да 
къолдан келгенни аямазгъа 
борчлубуз. 

Насыпха, бизни арабыз-
да халкъыбызны белги-
ли адамларыны атларын 
ёмюрлюк этер ючюн, за-
манларын, ырысхыларын да 
аямай кюрешгенле барды-
ла.Тетууланы Хадис аладан 
бириди. Анга дери да жакъ-
лагъанла болгъандыла Огъ-
ары Чегемге, Къайсынны ту-
угъан элин эмда юйюн. Аны 
тёгерегинде тизгинсизликге 
жарсып да кёп адам кетген-
ди алайдан. Алай жангыз 
да Тетуу улу болгъанды бу 
былай нек турургъа керекди 
деп, къуру айтып къоймай, 
жумушну къолгъа алгъан. 
Сау болсун!

Поэтни жюзжыллыгъы 
2017 жылда белгиленирик-
ди. Анга атап, Тетууланы 

баямды.
Насыпха, бу башламчы-

лыкъгъа ыразылыкъларын 
билдиргенле, болушургъа 
да хазыр болгъанла барды-
ла. Быллымдан Ахматланы 
Хамзат биринчи болуп ахча 
ётдюрюрге боллукъ счётну 
номери къалайды, эллиле 
бирге жыйылып, къолдан 
келгенни этерикбиз, деп 
сёлешгенди. Ызы къалын 
болсун! Болгъан да этер деп 
ийнанама.

Алайды да, бизни закий 
адамыбыз бла байламлы 
болгъан ишге кеслерини 
къошумчулукъларын этерге 
сюйгенлеге аны ючюн деп 
къуралгъан счётну билдире-
биз: Наименование клиента: 
Фонд помощи сохранению 
памятников истории и куль-
туры «Сто шагов к Кайсыну».
ИНН 0725990683 
кпп 072501001
Банковский счёт
№40703810710000000249
Кор. Счёт
30101810700000000741
БИК 048327741
Реквизиты банка: Банк 
«Нальчик» ООО
Телефоны: 8-928-707-14-76;
                   8-928-708-26-06.

КЪУЧУКЪЛАНЫ Исхакъ,
отставкадагъы судья.

Миллет жумушха къатышыу -
барыбызгъа да сыйлы борчду

ла, бек тынгылы эм ариу 
ишленнгендиле.

Быланы ким этгенди деген 
сорууума Алим, ийменнген 
да этип: «Мен, -деп жууа-
плайды. -Адам сюйсе, ол 
эталмазлыкъ не барды? 
Сёз ючюн, каминни къалар-
гъа устаны чакъыргъанма 
да, ол аны ючюн алтмыш 
минг сом излегенди. Сагъыш 
этдим да, мени да барды 
къолларым деп, аны кесим 
ишлегенме. Анга алтмыш 
угъай, алты минг сом кет-
генди. Столну, шинтиклени 
да кесим агъачдан келтирип, 
сюрмелеп, лак бла сюртюп 
салгъанма. Гюллени да бек 
сюйгеним себепли алагъа да 
жер табаргъа кюрешгенме.

Бош заманымы иги кесеги 
ма бу жатма тюбюнде 

озады. Мен, атам да шахмат, 
нарды ойнайбыз, шишлик 
да этебиз, тенглерим да 
былайда олтурургъа  бек 
сюедиле».

Сора, тёгерекге къарап: 
«Бек сукъланама эркин жа-
шагъанлагъа. Юй артында 
аз-маз жерчик барды да, 
анда да атама хамам ишлей 

шип башлайды. Арбазында 
терекчикле да Италиядан 
келтирилгендиле. Аны бла 
бирге Алим санаторий-ку-
рорт солууну айнытыугъа 
себеплик этиуню арасыны 
ишине да тири къатышады. 
Ол жамауат организация-
ды, андан анга капек ахча 
тюшмейди. Алай Бызынгы, 
Минги тау, Ингушетия, Север 
Осетия-Алания республи-
калада айланып, курортну 
айнытыргъа кереклисини 
юсюнден, ол адамлагъа 
хайыр болмаса, хата келтир-
мезин ангылатады. 

- Тау эллерибизде курорт, 
солуу амалла къуралса-
ла, эллилеге ишчи жерле 
да болурла, -дейди Алим, 
жаш адамларыбызны кё-
бюсю ишсиз айланнганына 
къайгъыра. 

Алимни башында кёп тюр-
лю оюмла къайнайдыла. 
Адам сюйсе, этген муратына 
жетмей къалмагъанына ол 
ийнаныпды. Жаланда анга 
жол салып, аны бла таукел 
алгъа барыргъа керекди.

ХОЛАЛАНЫ Марзият.
Суратланы автор алгъанды.

Жапманы тюбюнде Алим ишлеген эмен стол.Жапманы тюбюнде Алим ишлеген эмен стол.

Жарыкълыкъ бла Жарыкълыкъ бла 
тюзлюкге къуллукъ этетюзлюкге къуллукъ эте

бригадагъа къошулады. Тау-
да суу быргъыла тарта эдиле. 
Анасыны гитче эгечи Батай 
да анда болгъанды. Трубала 
бирге къошулгъан жерге 
раствор жагъылгъанды. Ол 
а терк къургъакъсып, оюлуп 
къалмаз ючюн, анга суу къу-
яргъа керек эди. Ол ишни 
жашха буюрадыла. Суу а 
терен къол ичинде. Юлкюлю, 
чырпылы жер бла тюшюп, 
суу ташып турады.

- Бир жол суу алыргъа бара 
тургъанымлай, аллыма уу 
жилян чыгъады. Ёрге сю-
елип, баш жаны да кёбюп, 

бир эриши зат манга аралып 
къалады. Къолумда челегим 
тюшеди. Къачама. Алай къа-
ты бара эдим, атлы да жетмез 
эди. Алай бла къутулама. 
Андан сора мени суугъа жи-
бермей тохтайдыла», -дейди 
Магомет, ол жылланы эсгере.

Тёппе улу бир заманда жа-
шаудан артха къалыргъа 
сюймегенди. Ол къачан да 
ал тизгинде болургъа итинн-
генди. Тамата классланы 
жашлары, къызлары ВЛКСМ-
гъа алыннганда, нёгери Вовка 
Дидан бла бирге райкомгъа 
жаланаякъ барып, Ленинчи 
комсомолгъа кирип къайт-
хандыла.

Студент жылла
1956 жылда жаш школну 

бошайды эм атасыны оноуу 
бла бийик билим алыргъа 
Нальчикге келеди. Универ-
ситетни тарых-филология  
факультетине киреди.

Кесими насыплы студентге 
да санайма, дейди Магомет. 
Нек дегенде, мен огъурлу, би-
лимли, окъуучула бек сюйген 
ректор Хатута Мутович Бербе-
ковну къолунда окъугъанма. 
Азиядан келген малкъарлы 
жашлагъа, къызлагъа ол энчи 
эс бура эди. Хар бири бла да 
ушакъ этип, халларын соруп, 
болушуп тургъанды. Мени бла 
да сагъатдан артыкъ хапар 
айтхан эди. Кёчгюнчюлюк-
де жашауубузну, атам-анам 
къачан келликлерин, не бо-
лушлукъ кереклилигин да со-
рады. Аны къолундан алгъан 
эдим «За освоение целинных 
и залёжных земель» деген 
майдалымы да.

Устазлыкъ
1961 жылда Тёппе улу, окъ-

ууун бошап, ишлерге туугъан 
эли Кёнделеннге келеди. 
Анда  орус тилден бла литера-
турадан устаз болады. Баям, 
жорукъну къаты тутханнга 
къайсы ишде да тынч болмаз. 
Нек десенг халны болушунлай 
айтыргъа керекди. Магомет 
да, терс затны кёрсе, тынгы-
лап къоймагъанды, айтырын 

да артха салмагъанды. 
Алтмыш бешинчи жылда 

Бедикде школну директору 
болуп ишлей тургъанлай, 
КПСС-ни  Элбрус райкомуну 
биринчи секретары Г.Кушхов 
жашны кесине аппаратха ала-
ды. Анда ол пропаганда бла 
агитация бёлюмге тамата-
лыкъ этеди. Аллай билимли, 
жигер адам бла бирге уруна, 
уллу сынау да алгъанды, бую-
рулгъан жумушуна бютюнда 
борчлу кёзден къарагъанды.

Министр
1979 жылда Тёппе улуна  

КПСС-ни обкомуну секрета-
ры Шекихачев сёлешеди да, 
кесине чакъырады. «Тимбора 
Кубатиевич Мальбахов  сакъ-
лап турады. Ары барабыз», 
- дейди. Аны кабинетине кире-
диле. Тамата бла саламлаша-
дыла. Ол бек алгъа: «Атангы 
саулугъу къалайды?» -деп со-
рады. Ызы бла уа: «Жолдаш 
Тёппеев, биз сени республи-
каны билим бериу министри-
не салыргъа дейбиз. Сен анга 
не айтаса?» -деп, тюрслеп 
къарайды Магомет таба.

Тюзюн айтханда, таулу 
жаш, аны юсюнден сагъыш 
эте да турмай: «Тимбора 
Кубатиевич, кимни къаллай 
къуллукъгъа салырыгъызны 
менден эсе кесигиз иги би-
лесиз», -дейди. Андан сора 
Мальбахов: «Биз санга ыша-
набыз, ийнанабыз, ишекли 
да тюйюлбюз», -деп, жашны 
къолун тутады.

Алай бла Тёппеланы Ма-
гомет Къабарты-Малкъар 
АССР-ни билим бериу мини-
стри болуп он жыл ишлейди. 
Ол бек аламат кезиу эди. 
Ол заманда Нальчикде Пио-
нерлени юйлери салынады. 
Школчуланы, сабийлени ариу 
къылыкъгъа, жашауда тюз 
жол бла барыргъа юйретиу 
жаны бла кёп иш этиле эди. 
Дагъыда бир къауум пред-
метге уллу эс бурула баш-
ланды. Сёз ючюн, тыш къы-
раллы тиллеге, физикагъа, 
математикагъа, химиягъа 
эм башхалагъа. Москвадан 
келген специалистле мында 
окъутуу  бийик даражада бар-
дырылгъанын черте-черте да 
тургъандыла.

Железноводскеде солуй 
тургъанлай, СССР-ни билим 
бериу министри М.А. Проко-
фьев (анга битеу къыралда 
министр от Бога, дей эдиле) 
туркменистанлы коллегасы 
бла бизни республикагъа 
келип, школлагъа, интер-
натлагъа да къарагъанды. 
Окъуучула, устазла бла да кёп 
сёлешгенди. Республикалы 
интернатны директорун Мал-
къарланы Солтанны уа ишин 

асыры жаратхандан 
къучакълагъан окъу-
на этген эди. Ол биз-
ни устазларыбызны, 
окъуучуларыбызны 
да билимлерин бек 
жаратады.

Михаил Алексеевич 
Элбрус тийресинде 
да болады. Андан 
къайтып келе: «Мен 
сени атанг, ананг бла 
тюбеширге керекме. 
Андан сора, жашагъ-
ан жеринги да кёрюр-
ге сюеме», -дейди. 
Тёппе улу: «Эл  орам-
ла тардыла. Сизни 
«Чайка» машинагъыз 
жюрюрча асфальт жолла да 
жокъ», -деп сылтау да этеди. 
Болсада къонакъ Кёнделенн-
ге къайтады. Анда музейге да 
киреди. Анга да сейир этеди.

Салих а терк окъуна къой 
сояды. Тиширыула тюрлю-
тюрлю ашарыкъла биши-
редиле. Дунияда бек уллу 
къыралны министри, таулу 
кишини къатында олтуруп, 
эки сагъат чакълы хапар  
бардырады.  Кете туруп, Ми-
хаил Алексеевич Магометге: 
«Сени атанг аламат ушакъ 
нёгерди», -дейди.

Обкомну биринчи секре-
тары Елисеевни заманында 
Советлени юйюнде респу-
бликалы актив жыйылады. 
Аны ишине КПСС-ни Ара 
Комитетини инструктору Алё-
хин да къатышады. Сёлешген 
адамланы ауузларына чабып, 
тырман этип башлайды.

Магомет партия къул-
лукъчуладан бир заманда 
къоркъмагъанды. Терс жер-
лерин кёзлерине айта бер-
генди. Алёхин Тёппе улуна: 
«Сиз республиканы билим 
бериу жумушун иги тын-
дыралмайсыз», - дегенде, 
ол а: «Угъай, тюз айтмай-
сыз. Бизде иш  къыралны 
башха жерлеринден артха 
къалмайды. Ол угъай эсенг, 
бизни сабийле ариу къы-
лыкълары, бийик культура-
лары бла башхаланы озгъан 
окъуна этедиле. Андан сора 
да, окъутууну бизде обком, 
правительство, жер-жерли 
партия эм совет органла 
контрольда тутадыла», -деп 
жууаплагъанды. 

Ол кезиуде къауум школ да 
ишленнгенди. Къурулушчула 
да хар берилген объектни 
олсагъат сюеп башламай 
эдиле. Магометге бютюнда 
бек къыйналыргъа тюшген 
эди Бызынгыны школун иш-
летгенинде. Ол артыкъ уллу 
болмагъанлыкъгъа, мын-
дан узакъ тау элге барып, 
къурулуш бардырыргъа бир 
организация да сюймей  эди. 
Алай министрни къатылыгъы 
бла башланнган, ишленнген 
да этди ол.

1988 жылда Билим бериу 
министерство кетерилип, аны 
орунуна Билим бериу эм илму 
министерство къуралады. Тёп-
пе улу анда таматаны  биринчи 
орунбасары болуп тогъуз жыл 
ишлегенди. Бюгюнлюкде уа 
пенсиядады. Алай болгъан-
лыкъгъа, юйде тынчайып 
турмайды. КъМР-ни Жамауат 
палатасында Старейшинала-
ны советинде кюрешеди. 

Юйюр
Тёппеланы Магомет за-

маны жетгенде юйюрлю да 
болгъанды. Юй бийчеси Ма-
рия Асановна бла эки къыз, 
бир жаш ёсдюргендиле. Ёз 
сабийлери ючюн жанын 
берирге хазыр болгъан ол 
аламат ана, фахмулу устаз-
ды. Алагъа  бийик билим ал-
дыргъандыла. Къызла, жаш 
да къолларындан келгенича 
жашау этедиле. 

Тамата туудугъу Рус-
ландан а бек къууанады. 
Халкъла аралы интститутну 
ючюнчю курсун айырмалы 
бошап, ингилиз тилни иги 
билир ючюн, къауум нёгери 
бла юч-тёрт айгъа Амери-
кагъа кетипди бусагъатда.

Жашауда къадар ке-
сича да буйрукъ этеди. 
Магомет кёп жыл бирге 
жашагъан юйдегисинден 
айырылып  жангы юйюр 
къурагъанды.  Бюгюн-
люкде ол Таппасханланы 
Мариям бла, бир бирни 
ангылап, хурмет этип, 20 
жылдан бери къоншу-тий-
реге юлгю болуп жашай-
ды. Алай болгъанлыкъгъа, 
биринчи юйюрю бла къаты 
байламлыкъ жюрютеди. 
Къолундан келгенича са-
бийлерине болушады. Ала 
да хар этер жумушларын 
аталарына билдиредиле. 

Жаш тёлюге              
насийхат сёз

Хапарыбызны ахырында 
акъсакъалгъа жаш тёлю-
ге насийхат сёз айтырын 
тилейме. Ол, кёп сагъыш 
эте да турмай, былай деди: 
«Миллетибизни ариу къы-
лыгъын, культурасын, тё-
ресин, тилин сакълайыкъ. 
Кязим айтханлай, саныбыз 
азды. Хар таулу, тюрлю-
тюрлю сылтаула этип тур-
май, кезиуюнде юйдегили 
болсун. Ишибиз бюгюнча 
барса, миллетибиз тас бол-
лукъду. Аны барыбыз да 
ангыларгъа керекбиз».

Таматаны айтхан сёзле-
рине эс бура, 75-жыллыкъ 
юбилейи бла алгъышлай, 
саулукъ - эсенлик тежейбиз. 
Жууугъундан-ахлусундан 
къууана, мындан арысында 
да кёп жыл жашасын!

ОСМАНЛАНЫ Хыйса.
СУРАТДА: (башында) би-

ринчи тизгинде солдан он-
гнга алтынчы республиканы 
Министрлерини Советини 
Председателини орунбасары 
Евгения Кимова, Тёппеланы 
Салих, РСФСР-ни билим бе-
риу министрини орунбасары 
Любовь Балясная Устазланы 
битеуроссей съездинде. Мо-
сква, Кремль, 1987 жыл.

Магомет атасы Салих бла. Сурат 1965 жылда алыннганды. Магометни анасы Аминат.

Тёппеланы Магомет.

Къабарты-Малкъарны Пра-
вительствосу «2013-2021 жыл-
лада КъМР-ни турист-рекре-
ация комплексин айнытыу» 
деген къырал программаны 
къабыл этгенди. Ол «Офи-
циальная Кабардино-Балка-
рия» деген газетде басма-
ланнганды. Бу программаны 

бардырыргъа республиканы 
бюджетинден 9,3 миллиард 
сом, федеральныйден 38,6 
миллиард сом эм башха жер-
леден да 23, 4 миллиард сом 
бёлюнюрюкдю. 

Быллай программаны жа-
шауда бардырыллыгъыны 
баш магъанасы - туризм жаны 

бла бёлюмню арталлыда иги 
жанына тюрлендирирча жан-
гыртыу ишле керек болуп 
тургъаныды. Белгиленнген 
ишле этилселе, республи-
кагъа жылны ичине солургъа, 
саулукъларына багъаргъа 
да бир миллиондан артыкъ 
турист келликди. Ол санда 

Элбрусда 300 минг, Нальчик-
ни курортларында 200 минг 
адамгъа къонакъбайлыкъ 
этип тураллыкъдыла. Элбрус-
да онеки бири бирине уша-
магъан  жангы канатка жолла 
ишленирикдиле. Тау лыжала-
ны узунлугъу 100 километрге 
кёбейтилликди. Бу сферада15 
минг адамгъа жангы ишчи 
жер къураллыкъды. КъМР-
ни бюджетини он процентин 
туризм толтурлукъду. 

Бюгюнлюкде Къабарты-

Малкъарда турист-рекреа-
ция комплексни айнытыргъа 
онбир жерге къаралады. 
«Приэльбрусье», Нальчикде 
санаторийле бла курортла, 
«Джылы-Суу», «Аушигер», 
«Тамбукан», «Бызынгы», 
«Чегем чучхурла», «Чирик 
кёлле», «Долина нарзанов», 
«Огъары Малкъар» эм «Огъ-
ары Чегем» комплекслени 
къураргъа айтадыла. 

Бизни корр.     

Хадисни башламчылыгъы 
бла «Къайсыннга жюз ат-
лам» деген проект къура-
лып, анга кёре аны юйюне 
баргъан жолну жанында 
узунлугъу 350, бийиклиги да 
1.30 - 2 метрге жетген таш 
хуна ишленирге, аны юсюне 
уа къара мермерден жюз 
плита орнатыргъа мурат 
салыннганды. Ол плиталаны 
хар биринде уа Къулий улуну 
бек иги жюз назмусу орус 
эм малкъар тилледе жазыл-
лыкъдыла.

Дунияны башында айтхы-
лы назмучула, жазыучула, 
алимле кёпдюле. Аланы 
бир къауумларына музейле 
къуралгъандыла, башхаланы 
атлары орамлагъа, кемеле-
ге, учреждениялагъа атал-
гъандыла, алай Къайсыннга 
бу жол этиллик иш биринде 
да болмагъанды. Мен акъыл 
этгенден, дагъыда «Государ-
ственный музей усадьба К. 
Кулиева «Верхний Чегем» 
деген комплекс да къуралыр-
гъа тийишлиди. Анга кесин 
таулугъа санагъан хар адам 
да къатышыргъа, къолундан 
келгенича ахча да ётдюрюр-
ге керекди. Аллай тюрлю 
болушлукъ этилмей, жангыз 
Тетуу улу ол магъаналы да, 
битеу халкъгъа да керекли 
ишни тамамлаялмазлыгъы 

ТабышлыТабышлы
Арбазгъа киргенинглей 

а, гюлле, назыла да 
кёзге терк урунадыла. Эки 
сотка жерде алма, жюзюм, 
персик, шаптал терекле, 
тюрлю-тюрлю юлкюле ёсе-
диле. Юслери уа - кёгетден 
топпа-толу. Жапма тюбюнде 
эмен агъачдан ишленнген 
уллу стол, шинтикле, шиш-
лик этерге, башха азыкъ би-
ширирге да боллукъ камин, 
орус печь да бардыла. Ала 
тюкендегилеге ушамайды-

лушсанг эди», -деп тилейди.
Владимир Путинни инаугу-

рациясы болгъанда, эшитген 
эсегиз, телевизор бериуню 
кезиуюнде айтхан эдиле 
Кремльде Къабарты-Мал-
къардан келтирилген назы 
терекле орнатылгъандыла 
деп. Ма аланы мен да бо-
лушуп тенгими эгечи элтген 
эди ары», -деп эсгереди 
Алим.

Кёп да бармай ол назыла 
сатыу бизнес бла кюре-

турама», -деп, жаш юй арты-
на  эшикни ачып кёргюзтдю.

Мен Алим бла ушакъ эте 
баргъаным къадар ол, къол-
дан уста болгъаны бла къал-
май, эрине билмеген, гиртчи 
жаш болгъанына да тюшюне-
ме. Школну бошагъанындан 
сора Кисловодскеде эконо-
мика эм право институтха 
киреди. Юйюрден ахча алып 
турургъа сюймей, Нарсанада 
окъугъан да эте, бир тенгнги 
бла жаяу жоллагъа салгъан 

плитканы чыгъарып башлай-
ды. Аны алай къармашханын 
кёрген биреу анда санато-
рийледен биринде  культура 
арада ишлерге чакъырады.

Окъууун бошагъандан 
сора уа Пятигорске-

де Россейни федераль-
ный ырысхысыны фондуна 
ишлерге киреди. Алай бла 
къырал ырысхы агентствону 
поверенныйи болады. Аны 
юсю бла Астраханьнга кетер-
ге тюшеди. Анда да башда 
айтхан къуллугъун толтура 
тургъанлай, анасы бла атасы 
юйге къайтырын излейдиле. 
«Юйдегили бол да, андан 
сора къайры да бар, къайда 
да ишле», -дей эдиле ала.

Алай бла Габаланы Люба 
бла юйюр да къурайды, 
алагъа сабий да тууады. 
«Мен а иш тапмай, атамы, 
анамы пенсияларына къарап 
олтурама. Тюзюн айтсам, 
къаллай ишге да тохтаргъа 
хазыр эдим. Алай тургъа-
нымлай, бир кюн Москвадан 
шуёхум сёлешип: «Сизни 
республикагъа эгечим бара-
ды, назы терекле керекдиле, 
къолунгдан келлик эсе, бо-

Туризмни айнытыргъа - жангы программа
Проектле

ЮБИЛЕЙЮБИЛЕЙ

Почта

Алгъаракъда «Къабарты–

Малкъарны жаш тёлюсюню 

айныууна себеплик этген 

«Эльбрусоид» фонд» бурунн-

гу къарачай-малкъар бешик 

жырланы IOS эм ANDROID 

устройстволада тынгыларгъа 

онг бергенди. Бусагъатда уа 

ол, телефон къошакълагъа 

деп,  барыбыз да билген, 

сабийлерибизни булжутхан 

тилбургъучла бла санауланы 

жаздырып чыгъаргъанды. 

Энди биз балаланы, оруслу-

ланы «Эники-беники…» де-

генча сёз оюнларын айтмай, 

кесибизни «Бара – бара, жюн 

тапдым…», «Жюу, жюу, жюу 

ала…», «Дуркъу, дуркъу…» 

деген санаулары бла жуба-

тыргъа боллукъбуз.

Жангы мадарны хайыры 

Аны атасы Виталий Строганов 
юйретеди. Ол айтханнга кёре, 
Максим хунерли сабийди. Ючюн-
чю-бешинчи класслада районда 
экинчи жерни тутуп тургъанды. 
Жетинчи классда уа спортну уста-
сына кандидатны нормативин 
толтургъанды.   

Районну жаш шахматчыларыны 
араларында быллай кёрюмдюню 
жаланда Максим болдургъанды. 

Май районну почта управ-

лениясы, 1993 жылдан бери 

ишни къолгъа алып, борч 

болгъан жумушланы тынды-

ра, айный барады. Биринчи 

заманла да бу махкемеге 

Полина Литвинова, ызы бла 

уа Галина Ладко башчылыкъ 

этип тургъандыла. 2006 жыл-

дан башлап директорну ору-

нунда къуллугъун Валерий 

Четвертов бардырады. 

Бусагъатда бу управление 

араны санына он связь бё-

люм киредиле, аланы жар-

тысы шахарда, къалгъаны 

элледе ишлейдиле. Къабар-

Жарсыугъа, авариялагъа акъ-
ылбалыкъ болмагъанла да тюш-
гендиле. Быйыл къайгъылы ишге 
тюшген 24 баладан ючюсюню 
жашауун сакъларгъа онг чыкъ-
магъанды.

Аварияланы кёбюсюнде води-
тельле кеслерини жолларындан 
чыкъгъанларыны хатасындан 
болгъандыла. Аллай 55 кезиуде 
18 адам ёлгенди, 96-сы уа жаралы 
болгъанды. Дагъыда водительле 
асыры терк барып да тюшедиле 
жолда хатагъа. Быйыл аллай 49 
къаугъада 15 адам ёлгенди. 

Жоллада хал бютюнда Зольск, 
Бахсан, Терк, Прохладна 

районлада къоркъуулуду. Ачыгъан-
ланы асламы уа жаш адамладыла 
– 21 жылдан 30 жылгъа дери. 

Водитель стажлары юч жылдан 
аз болгъанланы хатасындан а 73 
жарсыулу иш болгъанды, аланы 
кезиуюнде 13 адам ёлгенди, 96-сы 
жаралары бла саулукъ сакълау 
учреждениялагъа жетдирилген-
диле. Машинаны жюрютюуде 
сынаулары уллу болмагъаннга да 
къарамай, ала асыры терк барып, 
къаугъалы ишни алай бла бол-
дургъандыла. Аладан бирлери уа 
кеф окъуна болуп олтургъандыла 
руль артына.

Ма аллай ат бла озгъан 

шабат кюн онеки сагъатда 

Нальчикни культура эм солуу 

паркында акция болгъанды. 

Аны мураты - Къабарты-Мал-

къарда жашагъанланы эм аны 

къонакъларыны эслерин, тёге-

рекде къудуретге хата салмай, 

адамла солугъан жерлени тап, 

таза халда тутаргъа керекли-

сине бурууду. 

Акцияны КъМР-ни Табийгъ-

ат ресурсла эм экология ми-

нистерствосу республиканы 

Правительствосуну «Къуду-

ретни сакълауну жылына» 

аталгъан ишлени планына 

кёре къурагъанды. Анга уа 

«Молодая гвардия» жамауат 

организацияны республи-

калы бёлюмюню, КъМР-ни 

Парламентинде Жаш тёлю 

палатаны келечилери да къо-

шулгъандыла.

Ол кюн ала, тюрлю-тюр-

лю министерстволаны бла 

ведомстволаны келечиле-

ри да «Табийгъатны бирден 

сакълайыкъ!», «Кир-кипчикни 

къайда болса атхан айыплы 

ишди», «Солугъан жерибизни 

тазалыгъын сакълай билей-

ик!» деген жазыулары бла 

байракъчыкъланы, кёлеклени, 

бёрклени, белгилени да парк-

га келгенлеге юлешгендиле. 

Кеслерини юлгюлеринде ари-

На льчикни солуу-саулукъ 

кючлеу учрежденияларында 

тургъан эки мингнге жууукъ 

сабий «Саулукълу жай-2013» де-

ген акцияны чеклеринде талай 

эришиулеге, эстафеталагъа, 

тренинглеге, викториналагъа 

къатышхандыла. 

Акцияны баш мураты - са-

улукълу жашау бардырыуну 

оюмларын кенг жайыу, ау-

ругъаннга биринчи медицина 

болушлукъ этиую, жолда жю-

рюуню жорукъларына юйретиу 

эм от тюшюуге къоркъуусуз-

лукъну жалчытыуну амалларын 

билдириудю. Аны КъМР-ни 

Билим бериу эм илму министер-

ствосуну Жаш тёлю политика 

жаны бла департаменти бла 

Кёп функциялы жаш тёлю ара 

Спорт эм туризм, Ич ишлени 

министерстволары, Наркоти-

клени сатыу-алыугъа контроль 

этиу федеральный службаны 

управлениясыны, От тюшюу-

ге къажау къырал службаны, 

Муслийманланы дин управле-

нияларыны, «Таза жюрекле» 

жамауат организацияны, Сабий 

эм жаш тёлю чыгъармачылыкъ-

ны шахарда араларыны эм 

«Къызыл жор» халкъла аралы 

организацияны болушлукъла-

ры бла къурагъандыла. Ала 

августну ахырына дери энтта 

жыйырма солуу учрежденияда 

боллукъдула. 

Светлана ГАУНОВА.

КъМР-ни Спорт эм туризм 

министерствосуну

пресс-службасы. 

Нальчикде аварияда юч адам 
ёлгенди. Бирси кюн 12 сагъат 20 
минутда Нальчикде Идаров орам-
да ВАЗ-21154, ВАЗ-2107, ВАЗ-217230 
машинала бир бирлери бла къагъ-
ышхандыла.  

Иш а былай болгъанды. ВАЗ-
21154 машинаны водители - наль-
чикчи, 1959 жылда туугъан эр киши, 
Киров орамда Тырныауузская 
орам таба бара, аллында маши-
наны озама деп, кесини жолундан 
чыкъгъанды. Алай ол аны таба 
келе тургъан ВАЗ-2107 машинаны 
эслемей къойгъанды. Алайда эки-
си да къагъышхандыла. Аны бла 
къалмай, ВАЗ-21154 машина алай-
дан чартлап учуп, кесин энтта ВАЗ-
217230 машинагъа элтип ургъанды. 

Бу къаугъаны хатасындан ВАЗ-
21154 машинаны водители, аны 
ючжыллыкъ жашчыгъы, 1982 
жылда туугъан жаш тиширыу 
алайда окъуна ёлгендиле. Жаш-
чыкъны анасы эмда ВАЗ-2107 ма-
шинаны водители ауур жаралары 
бла республикалы больницагъа 
жетдирилгендиле. Медикле айт-

Прохладна районда Сакъ-

атланы биригиулерини район 

бёлюмюню отчёт-айырыу кон-

ференциялары болгъанды. 

Анга къатышханла инвалид-

лени жамауатда болумла-

рыны, алагъа болушлукъну 

заманында этиуню, элледе, 

районлада биригиулени иш-

лерин тап къурауну юсюнден 

сёлешгендиле.

Андан сора да, Сакъатла-

ны битеуроссей биригиую-

ню уставында болдурулгъан 

тюрлениулени эм къошулгъан 

затланы юслеринден оюм-

Алай умутландыргъан спортчула да 
бардыла-биринчи разрядны алгъан-
ла Сергей Головчанский, Евгений 
Горохов бла Маадин Мамедов.

2000 жылдан бери Нальчикде, 
Николай Кузьменкону хурметине 
жораланып, тёрели турнир къура-
лады. Николай Федорович кесини 
школунда башланнган класслада 
шахматладан дерсле кийирген би-
ринчи директор эди. 

Ол башламчылыкъны майчыла 
да къабыл кёргендиле эм шахар-
ны ючюнчю номерли школунда 
да хар ыйыкъдан аллай дерсле 
бериледиле. Быллай мероприя-
тияла окъуу процессни да иги-
лендиредиле. Алай онючюнчю 
номерли прогимназияны сабий 
чыгъармачылыкъ арасында шах-
матладан кружокну бардыргъан 
Сергей Строганов белгилеге-
нича, шахматла бла кюрешген 
сабийлени билимликлери ёс-
генди, аланы низамлыкълары 
да ахшыды.

Наталья ЮРЧЕНКО.
Май районну жер-жерли

администрациясыны
пресс-службасы.

Тазалыкъ - саулукъну ёзеги!

улукъну сакъларгъа чакъыр-

гъандыла. Ол саулукъну ёзеги 

болгъанын ангылатхандыла. 

- Биз акциягъа бек гитчечи-

клени да къатышдыргъанбыз. 

Нек дегенде тёгерекде къуду-

ретни сюйюп не къадар эртте 

башласанг, ол къадар игиди. 

Экологияны къоруулау бизни, 

бюгюнлюкде жашагъанланы 

кибик, тамбла тууарыкъланы 

да жашауларын сакълауду, 

-дегенди табийгъат ресурсла 

эм экология министрни орун-

басары Ратмир Ацканов. 

Акцияны ахырында уа «Эко-

логия парад» болгъанды.

ХОЛАЛАНЫ Марзият.

гъанлары ючюн болгъанды. 

Жорукълагъа уллу эмда бек 
уллу бузукълукъла этгенлери 

ючюн 9,6 минг административ иш 
ачылгъанды. Аладан 8,9 минги сюд-
ге берилгендиле. Административ 
кодексге тийишлиликде водитель 
праволаны сыйырыуну юсюнден 
оноуну жарашдырыучу судьяла 
чыгъарадыла.

Алай бла жылны аллындан бери 
1279 водительни машинаны жю-
рютюрге эркинликлери сыйырыл-
гъанды, 1526 адам тутулгъанды, 
4692 водитель эм жаяу адам тазир 
тёлерикдиле. Жолда къоркъуусуз-
лукъну жалчытхан, жолланы халла-
ры ючюн жууаплы эмда темир жол 
переездлени тийресинде халкъны 
къоркъуусузлугъун жалчытхан пред-
приятиялагъа ишлерин тийишли-
сича тамамламагъанлары бла бай-
ламлы КъМР-ни прокуратурасына 
26 тарыгъыу берилгенди. 

Бу кезиуде жаяу адамла жол-
ну ётерге эркин болгъан 347 

жерни халы сюзюлгенди. Аладан 
19-су ахырда осал болгъаны бла 
байламлы административ тинти-
уле башланнгандыла. Битеу да 
бирге 138 минг сом багъасы тазир 
салыннганды, прокуратурагъа бу 
бузукълукъланы юслеринден эки  

билдириу этилгенди. 
Инспекторла ишлеринде баш 

магъананы профилактикагъа 
бургъанларын белгилерчады. 
Бютюнда сабийлени жолда жю-
рюуню жорукъларына юйтериу 
ишге уллу магъана бериледи. Про-
филактика жумушлагъа абаданла 
да къатышадыла, ол санда води-
тельле, жаяу адамла да. Алай бла 
быйыл жашауда бардырылгъан 
«Бахус», «Фильтр», «Терклик», 
«Тонировка», «Къырал номер», 
«Встречная полоса», «Сабийлеге 
– авто кресло» деген операцияла 
кеслерини хайырларын келтирмей 
къоймагъандыла. 

Къабарты-Малкъарда жолда 
къоркъуусузлукъну жалчытыу 

ишге ГИБДД бла бирге башха 
ведомствола бла министерствола 
да къатышадыла, ол санда Билим 
бериу эм илму министерство, 
МЧС, Катастрофаланы медицина 
арасы, автошколала эм башхала. 
Жоллада бузукълукъланы азай-
тыугъа жораланып, тюрлю-тюрлю 
жыйылыула, кенгешле да барды-
рыладыла. 

Инспекторланы машиналары ба-
рысы да видеорегистраторла бла 
жалчытылыннганларын белгилер-
чады. Полициячылагъа адамланы 
жанларындан ышаныулукъ болур 
эмда аманлыкъланы азайтыр му-
рат бла адамланы приёмгъа алыу 
да къуралгъанды. 

Алай бюгюнлюкде жолда адам-
ла кеслерин тапсыз жюрют-

генлери, бир бирге хурмет этме-
генлери уллу проблемаладан бири 
болгъанды. Инспекторла жолда 
жюрюуге къатышханланы бары-
сын да жорукъланы сакъларгъа 
чакъырадыла. Эркин этилген 
мардадан терк барыргъа, ичгиден, 
наркотикден эсиргеннге рульну ар-
тына олтурургъа жарамагъанын, 
машинада олтургъанла барысы  да 
къоркъуусуз бауну хайырланыргъа 
борчлу болгъанларын энтта бир 
кере эсгертедиле инспекторла.  

Кенгешге уа КъМР-ни прокурору-
ну орунбасары Юрий Лаврешин, ич 
ишлени министрини орунбасары 
Казбек Татуев, УГИБДД-ны тама-
тасы Юрий Бегидов, районлада 
жолда жюрюуню къоркъуусузлугъ-
ун жалчытыу жаны бла бёлюмлени 
таматалары да къатышхан эдиле. 

Басмагъа ТИКАЛАНЫ 
Фатима хазырлагъанды. 

ханларыча, аланы саулукъларына 
къоркъуу уллуду. 

Катастрофаланы медицинасыны 
ишчилери авария болгъан жерге 
юч минутну ичинде жетгендиле. 
Ала болушлукъну терк окъуна этал-
гъандыла. 

Къаугъа болгъан жерге терк меди-
цина болушлукъ берген службаны, 
МЧС-ни специалистлери да жет-

гендиле. Аварияда ачыгъанланы 
машиналадан чыгъарыр ючюн, 
МЧС-ни къуллукъчуларына энчи 
аппаратураны хайырланыргъа 
тюшгенди. ВАЗ-21154 эмда ВАЗ-
2107 машинала ахырда жараусуз 
болгъандыла.

Авария не сылтау бла болгъанын 
тинтиу ишле бардырыладыла.

Бизни корр. 

бла тилбургъучланы текстле-

рине толусунлай тынгылар-

гъа онг барды. Бу фольклор 

чыгъармала, гитчечикле ала-

ны хар сёзюню магъанасына 

тюшюнюрча, сюйюп тынгы-

ларча, аламат тап окъула-

дыла. Сабий эшитгенин бла 

кёргенин акъылында бирик-

дирир ючюн а, хар айтылгъан 

тизгиннге сурат иллюстрация   

къошулгъанды, къулакъгъа 

ариу эшитилген ауазлары да 

бардыла.

Приложениягъа авторлары 

эртте унутулгъан, кёлден хаз-

на айтылмагъан тилбургъуч-

ла бла санаула киргендиле. 

Халкъны  эсинде болурча, 

была сагъынылып турургъа 

керекдиле. Биз сабийлери-

бизге «Бара-бара, жюн тап-

дым…», «Кишиу, кишиу, ачмы 

болдунг?..» деген тилбургъуч-

ланы тынгыларгъа юйретсек, 

ала кёпге дери сакъланырла.

Ол себеп бла къуралгъан 

проектни башчысы Чотча-

ланы Хафизады, текстлеге 

къарагъан КъЧР-ни халкъ 

поэтессасы Байрамукъланы 

Фатиматды. Къайгъырмаз-

ланы Даниел, Богъатырланы 

Расул, Айбазланы Руслан, 

Азрет Шогенов, Батчаланы 

Асият, Чагъырланы Айтек 

суратлары бла тауушланы 

жарашдыргъандыла. При-

ложенияны телефонугъузгъа 

кёчюрюр ючюн, Интернетде 

бу электрон адресге къа-

рагъыз: Google Play: https://

play.google.com/store/apps/

details?id=org.elb..

ты-Малкъарда Май районну 

почтасы техника жаны бла ке-

реклисича жалчытылыннган 

организациягъа тергеледи. 

Аны себепли электрониканы 

толусунлай  хайырланадыла, 

аз заманны ичинде ахчаны 

кёчюрюрге неда жиберирге 

болушадыла. Ары «Форсаж» 

программа да киреди. По-

чтаны хар бёлюмюнде да 

Интернет барды.

Мында коммунальный бор-

чланы эм ГИБДД-гъа штраф-

ланы да тёлерге жарайды. 

Андан тышында, кредитный 

картала да бередиле, мигра-

ция жумушлагъа къарайды-

ла, СМС-ка бла билдириуле 

этедиле.  Быйыл «Сюйген 

клиентибиз» деген акцияны 

башлагъандыла.

Баргъан жылны биринчи 

жарымында почта 1292 по-

сылка, 3997 ахча кёчюрген, 

61300 пенсия бла пособие 

берген жумушланы тындыр-

гъанды. 285 (ЕМС) терк жет-

ген почтаны, 47953 заказ 

эмда 108959 башха письмо-

ланы бергендиле. Жазыл-

гъанлагъа 301929 газет бла 

журнал элтилиннгенди.

Бизни корр.

ларын айтхандыла. Дагъыда 

конференцияда Прохладна 

район биригиуню председа-

телине Валентина Кованькону 

айыргъандыла.

Жыйылыуда сёлеше, район-

ну администрациясыны баш-

чысыны социальный политика 

эм миллетле аралы байлам-

лыкъла жаны бла орунбасары 

Али Лутов быллай акцияланы 

юслеринден айтханды. Ол 

властьла бла сакъатланы жер-

жерли биригиулери, тийишли 

байламлыкъла тохташдырып, 

биригип ишлеселе, инва-

лидлени жашаулары иги да 

тюрленирге боллугъун бел-

гилегенди. «Район биригиу 

бардыргъан жумуш адамла 

сезерча болса, бек сюерик 

эдик. Администрация уа кеси-

ни жанындан проблемаланы 

кетериуге тийишли къошум-

чулукъ этерикди», -дегенди 

Лутов.

Конференцияны ишине 

Сакъатланы битеуроссей 

биригиуюню республикалы 

бёлюмюню председатели 

Хасанби Шогенов да къатыш-

ханды.

КОНФЕРЕНЦИЯ

Москваны
музейи - 
Нальчикде

Москваны Востокну халкъла-

рыны музейи бизни ара шахар-

гъа «Дракон и феникс» деген 

ат бла кёрмюч келтирликди. 

Ол, КъМР-ни Миллет музей-

инде (Горький атлы орам, 62) 

24-чю июльда ачылып, 28-чи 

августха дери барлыкъды.

Соруулары болгъанла бу 

телефонла бла сёлешсинле: 

77 - 68 - 80; 77 – 39 - 42.

Хош келигиз!

Ахшы учунуула

Бара-бара, жюн тапдым…

Электрониканы толу хайырлана

Эстафетала, 
викторинала, 
тренингле

Акъылны айнытхан оюн

Жол уллу
кёллюлюкню кечмейди

Ачыгъанланы машинадан чыгъарыр ючюн,
энчи аппаратура керек болгъанды

Башламчылыкъ

Нальчикде «Ладья» шахмат клубда квалификация 
турнир бардырылгъанды. Анда Май райондан онюч-
жыллыкъ Максим Строганов жетишимли болгъанды. 
Жашчыкъ он оюндан жетисин хорлам бла бошагъан-
ды эм аны бла шахматладан спортну устасына канди-
даты деген атны алгъанды. 

Жолда жюрюуню къоркъуусузлугъун жалчытыу жаны бла 
къырал инспекцияны быйылны биринчи жарымында ишини 
итоглары чыгъарылгъандыла. 

Эсепле чыгъарыу

Тинтиуледен ачыкъланнганыча, 
жылны аллындан бери, был-

тырны бу кезиую бла тенглешдир-
генде, жоллада аварияланы саны 
кёбейгенди. Озгъан жыл бу кези-
уде ала 371 болгъан эселе, быйыл 
– 376. Аны бла бирге ачыгъанланы 
саны азайгъанды. Быйыл жолда 
479 адам жаралы болгъанды, ол 
былтырны бу кезиуюнден 3,1 про-
центге азды. Болсада ёлгенлени 
саны уа тюрленмей  къалгъанды 
– 82 адам.

Сабийлени юслеринден айтхан-
да уа, 15 жыллары толмагъан 

17 школчу, жети жылгъа дери да 9 
сабий ачыгъандыла. Авариялада 
акъылбалыкъ болмагъан бир, дагъ-
ыда жолну жаяу ётген эки сабий 
ёлгендиле. 

Битеу да бирге алып айтханда уа, 
жолда жюрюуню къоркъуусузлугъун 
жалчытхан инспекторла 213 207 бу-
зукълукъ ачыкълагъандыла. Аладан 
88 минги водительле машиналарын 
эркин этилген мардадан терк бар-


